
KONSOLIDATSIYALASHGAN 
MOLIYAVIY HISOBOTNI MHXS 
ASOSIDA TRANSFORMATSIYA 
QILISH ZARURIYATI
Xolmurodov Otabek
Qarshi muhandislik-iqtisodiyot instituti “Buxgalteriya hisobi va audit” 
kafedrasi katta o‘qituvchisi

Annotatsiуa: Maqolada konsolidatsiyalashgan moliyaviy hisobot tuzishning nazariy asoslari, qo‘llanilishi, konsolidatsi-
yalashgan moliyaviy hisobotni shakllantirish va uni taqdim etishni tartibga soluvchi standartlar, kapital ustidan nazorat va 
unga ta’sir darajasi hamda tartibi yoritilgan.

Kalit so‘zlar: konsolidatsiya, konsolidatsiyalashgan moliyaviy hisobot, kapital ustidan nazorat, bosh tashkilot, shu'ba 
korxona, haqqoniy qiymat.
Abstraсt: In the article the theoretical foundations of consolidated financial reporting, its application, standarts governing 
the formation and presentation of consolidated financial statements, control over capital and the degree and order of its 
impact.

Keу words: consolidation, consolidated financial statements, capital control, parent organization, subsidiary, fair value.
Аннотация: В стaтьe oписaны тeoрeтичeскиe oснoвы сoстaвлeния кoнсoлидирoвaннoй финaнсoвoй oтчeтнoсти, 
их примeнeниe, стaндaрты, рeглaмeнтирующиe фoрмирoвaниe и прeдстaвлeниe кoнсoлидирoвaннoй финaнсoвoй 
oтчeтнoсти, кoнтрoль нaд кaпитaлoм и стeпeнь и пoрядoк eгo вoздeйствия.

Ключевые слова: консолидация, консолидированная финансовая отчетность, контроль капитала, материнская 
организация, дочерняя организация, справедливая стоимость.

K I R I S H
Mamlakatimizning jahon hamjamiyatiga integratsiyalashuvini ta’minlash va bu jarayonni yanada mustah-

kamlashda milliy amaliyotni xalqaro standartlarga uyg‘unlashtirish muhim rol o‘ynaydi. 
Keyingi yillarda mamlakatimiz iqtisodiyotini jadal rivojlantirish, xori jiy investisiyalarni faol jalb qilish masa-

lalariga alohida e’tibor qaratilmoqda. Bu borada normativ-huquqiy hujjatlar takomillashtirilmoqda va qulay 
investi tsiya muhiti shakllantirilmoqda. Mazkur jara yonda xo‘jalik yurituvchi subyektlarning moli yaviy hisobotla-
rini xalqaro standartlar aso sida tayyorlash masalasiga alohida e’tibor qaratilmoqda.

O‘zbekiston Respublikasi Prezidentining 2020-yilning 27-oktabrdagi “Davlat ishtirokidagi korxonalarni 
isloh qilishni jadallashtirish hamda davlat aktivlarini xususiylashtirishga oid chora-tadbirlar to‘g‘risida”[1]  
PF–6096-sonli Farmonida, davlat ishtirokidagi korxonalarda iste’molchiga yo‘naltirilgan zamonaviy boshqaruv 
usullari, ochiqlik, shaffoflik va bozor tamoyillarini jadal joriy etish hamda 2020-yil 24-fevralda PQ-4611-son 
bilan tasdiqlangan “Moliyaviy hisobotning xalqaro standartlariga o‘tish bo‘yicha qo‘shimcha chora-tadbirlar 
to‘g‘risida”[2]gi Qarorida, moliyaviy hisobotning xalqaro standartlariga o‘tishni jadallashtirish orqali xorijiy inves-
torlarni zarur axborot muhiti bilan ta’minlash va xalqaro moliya bozorlariga kirish imkoniyatlarini kengaytirish 
kabi vazifalar qo‘yilgan.

A S O S I Y  Q I S M
Moliyaviy hisobotning xalqaro standartlarining rivojlanishi bilan konsolidatsiyalangan moliyaviy hisobotlarni 

tayyorlash umume’tirof etilgan jahon amaliyotiga aylandi. 
Shuningdek, konsolidatsiyalashgan moliyaviy hisobot tuzishda moliyaviy hisobotlarga izohlarni, hisob siyo-

sati qoidalariga rioya qilishni va standartlar bilan tartibga solinadigan tushuntirish ma’lumotlarini o‘z ichiga oladi. 
Konsolidatsiyalashgan moliyaviy hisobotlarni shakllantirish va taqdim etishni tartibga soluvchi standartlar, 

xususan:

■ MHXS (IFRS) 10 “Jamlangan (konsolidatsiyalashgan) moliyaviy hisobotlar”;

■ MSFO (IAS) 28 “Qaram tadbirkorlik subyektlaridagi va qo‘shma korxonalardagi investitsiyalar”;



515https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

■ MSFO (IFRS) 3 “Biznes birlashuvlari”;

■ MSFO (IFRS) 12 “Boshqa tadbirkorlik subyektlarida ishtirok etish to‘g‘risidagi ma’lumotlarni ochib 
berish”;

■ MSFO (IFRS) 11 “Birgalikdagi faoliyat bo‘yicha kelishuvlar”;

■ MSFO (IAS) 27 “Alohida moliyaviy hisobotlar”;

■ MSFO (IAS) 36 “Aktivlarning qadrsizlanishi”.

O‘rganilganlik darajasi. Bir guruh kompaniyalarning hisobotlari manfaatdor foydalanuvchilarga yagona 
xo‘jalik yurituvchi subyekt sifatida bir necha tashkilot haqida ma’lumot olish imkonini beradi. Birinchi, konso-
lidatsiyalashgan hisobotlarni tuzish kompaniyalarda XX asr boshlarida AQShda tuzila boshlandi. Manbalarga 
qaraydigan bo‘lsak, birinchi yillik hisobotlar General Electric kompaniyasi tomonidan 1893-yilda tuzilgan bo‘lib, 
unda faqat bosh kompaniyaning ma’lumotlari kiritilgan, ikkinchi hisoboti esa konsolidatsiyalashgan moliyaviy 
hisobot bo‘lgan. Bunda, foyda va zararlar hisobotida guruhning barcha kompaniyalari ma’lumotlari va tushum-
lari aks ettirilgan [3]. 

U.S.Steel kompaniyasi 12-mart 1903-yilda birinchi marotaba o‘zining 31-dekabr 1902-yil holatidagi konso-
lidatsiyalashgan moliyaviy hisobotini e’lon qildi, ya’ni Price Waterhouse & Co auditorlik kompaniyasi tomonidan 
“hisobot tekshirildi va ijobiy natija berildi” degan xulosa olindi[4] 1903-yilda “Amerikalik olimlar” jurnalida bu hiso-
botni “to‘liq va tushunarli hisobot” deya e’tirof etishdi [5].

Konsolidatsiyalashgan hisobotni tuzishning nazariy va metodologik asoslari ko‘pgina iqtisodchi olimlar 
tomonidan o‘rganilgan.

N.Yu.Jo‘rayev fikricha konsolidatsiyalashgan moliyaviy hisobot (konsolidatsiya inglizcha consolidate – bir-
lashtirmoq, mustahkamlamoq) hisobot sanasidagi moliyaviy ahvolni va xo‘jalik yurituvchi jamiyatlar guruhining 
hisobot davri uchun moliyaviy natijalarni aks ettiruvchi umumlashtirilgan ko‘rsatkichlar tizimi hisoblanadi. Kon-
solidatsiyalashgan moliyaviy hisobot alohida moliyaviy hisobotlar, ya’ni xo‘jalik yurituvchi jamiyatlar guruhi har 
bir a’zosining umumlashtirish lozim bo‘lgan hisobotlarini umumlashtirish asosida tuziladi [7].

Konsolidatsiyalashgan moliyaviy hisobotlar tuzish ko‘pchilik yirik kompaniyalar o‘zining tarkibiga kiruvchi 
korxonalarni hisobga olgan holda jamlanma hisobotlarni tuzmoqda, lekin ularni tuzishda zamonaviy konsolidat-
siyalash mexanizmlarini hisobga olmasligi, ushbu kompaniyalar guruhining haqiqiy ahvoli ko‘rinmay qolishiga 
sabab bo‘lmoqda. MHXS bo‘yicha konsolidatsiyalashgan hisobot moliyaviy hisobotning alohida maxsus tarkibiy 
qismi hisoblanadi va unga nisbatan maxsus talablar mavjud.

Jahon mamlakatlari tajribasidan ma’lumki, korxonalarni samarali boshqarishda ko‘proq ularni yirik 
guruhlarga birlashtirgan holda tuzish maqsadga muvofiqdir. Bunda ikki yoki undan ortiq kompaniya moli-
yaviy-iqtisodiy jihatdan bir kompaniya yoki moliya guruhlari ostida birlashadi. Xo‘jalik yurituvchi subyektlar 
guruhining bosh korxona nazorati ostida birlashuvi yuz bersa, konsolidatsiyalashgan moliyaviy hisobot tuziladi. 
Konsolidatsiyalangan moliyaviy hisobotni tuzishning asosiy maqsadi – korporatsiya faoliyati natijalarini va moli-
yaviy holatini to‘lig‘icha ochib berishdan iboratdir [8].

Iqtisodchi olim S.N.Tashnazarovning ta’kidlashicha moliyaviy hisobotlarni, xususan, konsolidatsiyalashgan 
moliyaviy hisobotlarni MHXS bo‘yicha transformatsiya qilish zaruriyati oshib bormoqda [9].

T A H L I L  V A  N A T I J A L A R
Konsolidatsiyalashgan moliyaviy hisobotni tuzilishi MHXSga muvofiq quyidagi tarkibiy qismlardan tashkil 

topgan:

● moliyaviy holat to‘g‘risidagi hisobot;

● foyda va zararlar to‘g‘risidagi hisobot va moliyaviy natijaning boshqa tarkibiy qismlari;

● xususiy kapitalning harakati to‘g‘risidagi hisobot;

● pul oqimlari to‘g‘risidagi hisobot.

Konsolidatsiya qilinishidan oldin buxgalter yagona hisob siyosati asosida bir xil hisobot sanasi uchun 
tuzilgan asosiy va shu'ba korxonalarning moliyaviy hisobotlarining barcha shakllariga ega bo‘lishi kerak. Iloji 
bo‘lsa, shu’ba korxonalarning moliyaviy hisobotlarining sanalari bosh korxonaning moliyaviy hisobotlari tuzilgan 
hisobot sanasi bilan bir xil bo‘lishi kerak. 27-BHXS asosan, maksimal farq 3 oyni tashkil qiladi. Agar shu'ba 
korxonalarning moliyaviy hisoboti boshqa balans sanasida tuzilgan bo‘lsa, yuzaga keladigan jiddiy farqlarni 
hisobga olgan holda tuzatishlar kiritilishi kerak. Moliyaviy hisobotni tuzishdan oldin davrlar oralig‘ida tuzilgan 
moliyaviy hisobotlar o‘zgarishsiz qolishi lozim. Ya’ni, guruh ichidagi xo‘jalik muomalalari to‘liq chiqarilgan, 

qoldiqlar solishtirilishi va to‘g‘riligi tekshirib chiqilishi kerak. Agarda kompaniyani tashkil etish yoki sotmoqchi 
bo‘lsa, moliyaviy hisobotlar tashkil etilgan va sotishgacha bo‘lgan sanaga tayyorlanishi kerak. Konsolidatsi-
yalashgan buxgalteriya balansi, foyda va zararlar to‘g‘risidagi hisobotlarni tuzish uchun elektron jadvallardan 
yoki maxsus dasturiy mahsulotlardan foydalanish mumkin.

1-chizma: Balanslarni birlashtirish

Konsolidatsiyalashgan balansni bosh korxona va shu'ba korxonasi misolida qarab chiqamiz. MHXS 
(IFRS) 10 “Jamlangan (konsolidatsiyalashgan) moliyaviy hisobotlar” hamda MHXS (IFRS) 3 “Biznes birlashuv-
lari” standartlari asosida tuzib chiqsak. Ya’ni, konsolidatsiyalashagan moliyaviy hisobotni bosqichma-bosqich 
qanday tayyorlash mumkin.

Quyidagi vaziyatni ko‘rib chiqamiz:
Site Corp bosh korxonasi, Arche Ltd shu'ba korxonasi tashkil etilgandan beri 80 % aksiyasiga egalik qiladi. 

1-jadval: Site Corp bosh korxonasi va Arche Ltd shu'ba korxonasining 2018-yil 31-dekabrdagi moliyaviy holati 
to‘g‘risidagi hisoboti

Moliyaviy holat to‘g‘risida hisobot 2018-yil 31-dekabrdagi holati Site Corp. Arche Ltd.

Aktivlar
Uzoq muddatli aktivlar
Asosiy vositalar 120 000 90 000
Investitsiya Arche Ltd. (64 000 aksiya) 70 000 0
Gudvil, (biznesni birlashtirishda)
Kechiktirilgan foyda solig‘i-aktiv 4 000

194 000 90 000
Joriy aktivlar
Zaxiralar 55 000 34 000
Debitorlar 
 Arche Ltd 8 000
 Boshqa debitorlik qarzlari 30 000 18 000
 Pul mablag‘i va uning ekvivalentlari 20 000 5 000

113 000 57 000
Jami, aktivlar 307 000 147 000

Xususiy kapital va majburiyatlar

Kapital

Xususiy kapital, bosh kompaniyaga tegishli

200 000 aksiya -200 000

80 000 aksiya -80 000

 Taqsimlanmagan foyda -62 000 -45 000

Nazorat qilinmaydigan ulushli, hissasi (NCI)
-262 000 -125 000

Majburiyatlar
Uzoq muddatli majburiyatlar

Kechiktirilgan foyda solig‘i-majburiyatlar, -2 000

Qisqa muddatli majburiyatlar

Qisqa muddatli qarzlar

Site Corp -8 000

 Boshqa kreditorlik qarzlari -35 000 -12 000

 Kreditlari va ssudalari 12 oygacha to‘lanishi lozim
 bo‘lgan -10 000

-45 000 -22 000

Jami xususiy kapitali va majburiyatlari -307 000 -147 000

Tekshirish 0 0

1-jadval ma’lumotlaridan foydalanib, Site Corpning 31-dekabr 2018-yil holatiga konsolidatsiyalashgan 
moliyaviy hisobotini tuzamiz. Nazorat qilinmaydigan ulushli ko‘rsatkichlari Arche Ltdning sof aktivlari mutanosib 
ulush sifatida hisoblanadi. E’tibor bersak, yuqoridagi moliyaviy holat to‘g‘risidagi hisobotda barcha aktivlar plyus 
belgisi, barcha majburiyatlari esa minus belgisi bilan ko‘rsatilgan. Bu hisobotni tekshirish va xatolarni aniqlashni 
osonlashtirish uchun amalga oshiriladi. Konsolidatsiyalashgan balansni uchta bosqich bo‘yicha ko‘rib chiqsak: 

● bosh korxonaning aktivlari, majburiyatlari, kapitali, daromadlari, xarajatlari va pul oqimlari kabi mod-
dalarni shu'ba korxonalari bilan birlashtirish;

● o‘zaro hisoblashuv (istisno) bosh korxonaning har bir shu'ba korxonaga kiritilgan investitsiyalarining 
balans qiymati; har bir shu'ba korxona kapitalidagi bosh korxona ulushining balans qiymati. 

● guruh subyektlari o‘rtasidagi muomalalar bilan bog‘liq bo‘lgan guruh ichidagi aktivlar va majburiyatlar, 
o‘z kapitali, daromadlari, xarajatlari va pul oqimlarini to‘liq hajmda istisno qilish.

1-bosqich. Balanslarni birlashtirish.
Barcha sho‘ba korxonalarning aktivlari va majburiyatlari adolatli qiymat bo‘yicha hisoboti aks ettirilgani va 

boshqa asosiy shartlarga rioya qilinganiga ishonchimiz komil bo‘lgach, bosh korxona va shu'ba korxonalarning 
o‘xshash satrlarini birlashtirish mumkin. Bu uncha qiyinchilik tug‘dirmaydi, ya’ni bosh va shu'ba korxona moli-
yaviy holat to‘g‘risidagi hisobotning bir xil usulidan foydalansa, faqat korxonalarning asosiy vositalari, pul mab-
lag‘lari va boshqa muomalalari qo‘shiladi. 

Amaliyotda, korxonalar o‘zlarining moliyaviy holatini taqdim etish uchun o‘z usullaridan foydalanadilar va 
shuning uchun balanslarni birlashtirish qiyinroq kechadi. Shu jihatdan, ko‘pgina guruhlar “konsolidatsiya paket-
lari” dan foydalanadilar va shu'ba korxonalarning buxgalterlari o‘zlarining moliyaviy hisobotlarini tayyorlashda 
ularni to‘ldirishi kerak bo‘ladi. Shuning uchun, korxonalar guruhining nazoratchisi konsolidatsiyalashgan pake-
tini to‘ldirishni muntazam ravishda eslatganda, bu nima uchun muhimligini tushunasiz. Bizning misolimizda, 
birlashtirish satrlari quyidagi ko‘rinishda bo‘ladi: 

2-jadval: Site Corp bosh korxonasi va Arche Ltd shu'ba korxonasi balanslarini birlashtirish
Moliyaviy holat to‘g‘risida hisobot, 2018-yil 31-dekabrdagi holati Site Corp. Arche Ltd. Birlashtirish

Aktivlar
Uzoq muddatli aktivlar
Asosiy vositalar 120 000 90 000 210 000
Investitsiya Arche Ltd. (64 000 aksiya) 70 000 0 70 000
Gudvil, (biznesni birlashtirishda)
Kechiktirilgan foyda solig‘i-aktiv 4 000 4 000

194 000 90 000 284 000
Joriy aktivlar
Zaxiralar 55 000 34 000 89 000
Debitorlar 
 Arche Ltd 8 000 8 000
 Boshqa debitorlik qarzlari 30 000 18 000 48 000
 Pul mablag‘i va uning ekvivalentlari 20 000 5 000 25 000

113 000 57 000 170 000
Jami, aktivlar 307 000 147 000 454 000
Xususiy kapital va majburiyatlar
Kapital
Xususiy kapital, bosh kompaniyaga tegishli
200 000 aksiya -200 000 -200 000
80 000 aksiya -80 000 -80 000
 Taqsimlanmagan foyda -62 000 -45 000 -107 000
Nazorat qilinmaydigan ulushi, hissasi (NCI)

-262 000 -125 000 -387 000
Majburiyatlar
Uzoq muddatli majburiyatlar
Kechiktirilgan foyda solig‘i-majburiyatlar -2 000 -2 000
Qisqa muddatli majburiyatlar
 Qisqa muddatli qarzlar
Site Corp -8 000 -8 000
 Boshqa kreditorlik qarzlari -35 000 -12 000 -47 000
Kreditlari va ssudalari 12 oygacha to‘lanishi lozim bo‘lgan -10 000 -10 000

-45 000 -22 000 -67 000
Jami xususiy kapitali va majburiyatlari -307 000 -147 000 -454 000
Tekshirish 0 0 0

Misol uchun, asosiy vositalarni birlashtirish 210000 m.s.=bosh korxonaning asosiy vositalari 120000 m.s. 
+ shu'ba korxonasi asosiy vositalari 90000 m.s. 

2-bosqich. Kapitalni umumlashtirish.
Satrlarni birlashtirgandan so‘ng, bosh korxona shu'ba korxonaga investitsiyalarini va asosiy korxona o‘z 

ulushini o‘zaro hisoblashuvni amalga oshirishi kerak, ya’ni shu'ba korxonasining balansida. Va, albatta, nazorat 
qilinmaydigan ishtirokidagi ulushi va gudvilni tan olish kerak.

Birinchi qismi oddiy, Site Corpning investisiyasini Arche Ltddan chiqarib tashlash (-70000) va Arche Ltdning 
aksionerlik kapitalini to‘liq hisobdan chiqarib tashlash zarur.(+80000 va hokazolar). 20% ulushga ega bo‘lganligi 
sababli, Arche Ltdning taqsimlanmagan foydasidan mutanosib ulushini chiqarib tashlash lozim. Ya’ni, ulushini 
sotib olgandan keyin (20x45000) bu 9000 m.s tashkil etadi. Biz qayerdan bilamiz, ya’ni Arche Ltdning barcha 
taqsimlanmagan foydasini 45000 m.s. tashkil etganini, sotib olgandan keyin olinganmi? 

Bizning misolimizda shuni ko‘rsatadiki, bosh korxona 80% Arche Ltdning aksiyasiga egalik qiladi, ya’ni 
Arche Ltdni ro‘yxatga olgan paytda, shuning uchun Arche Ltdning taqsimlanmagan foydasidagi ulushi sotib 
olingandan keyin to‘liq olingan. Bu masalada har doim juda ehtiyot bo‘lish kerak, chunki siz sotib olishdan 
oldingi taqsimlanmagan foydani sotib olingandan keyingi taqsimlanmagan foydadan ajratishingiz kerak, ammo 
bu misolda biz masalani murakkablashtirmaymiz. 

Endi, nazorat qilinmaydigan ulush va gudvilni tan olishingiz kerak. Site Corp Arche Ltdni 80% ulushiga 
egalik qiladi, shuning uchun nazorat qilinmaydigan aksionerlik ulushi Arche Ltdning sof aktivlarini 20%ini tashkil 
qiladi. Masala sho‘ba korxonaning sof aktivlaridagi ulushga mutanosib ravishda nazorat qilinmaydigan ulushni 
baholashdan iborat. 

Hisobot davri oxirida hisob-kitob quyidagi ko‘rinishga ega bo‘ladi: 

■ Arche Ltdning sof aktivlari 2018-yil 31-dekabr holatiga ko‘ra 125000 m.s. tashkil etadi, shu jumladan, 
bosh korxonaning sarmoya kapitali 80000 m.s.ni va taqsimlanmagan foyda – 45000 m.s. tashkil etadi. 

■ 2018-yil 31-dekabr holatiga nazorat qilinmaydigan ulush Arche Ltdning sof aktivlarini 20%ini tashkil 
etadi. Hisobotda minus belgisi bilan aks ettirsak, ya’ni biz nazorat qilinmaydigan ulushni xususiy kapi-
talimizda qarz sifatida ko‘rsatamiz.

3-bosqich. Guruh ichidagi muomalalarni istisno qilish.
Bosh korxona va uning shu'ba korxonalari bir-biri bilan tez-tez savdo qiladilar. Biroq, agar siz bosh va 

shu'ba korxonalarni bitta guruh sifatida ko‘rsangiz, ya’ni konsolidatsiyalashgan hisobot tuzishingiz zarur, ushbu 
barcha savdo muomalalari iqtisodiy ma’noga ega bo‘lmaydi. Boshqacha aytganda, bu holatda korxonalar 
guruhi tashqi hisobot foydalanuvchilar nuqtai nazaridan hech qanday muomalalar amalga oshirilmagan degan 
fikrga kelishadi. 

Shuning uchun, bosh korxona va uning shu'ba korxonalari o‘rtasidagi barcha guruh ichidagi operatsiyalarni 
bekor qilishingiz kerak. Moliyaviy holat bo‘yicha bosh korxona va sho‘ba korxonalar hisobotlarini solishtirsak, 
ya’ni Site Corpning Arche Ltd korxonasiga 8000 m.s. Debitorlik qarzini va Arche Ltd korxonasining Site Corpga 
8000 m.s. miqdorida kreditorlik qarzi borligini ko‘rasiz. Shubhasiz, bu ikki summa ular o‘rtasidagi bir xil opera t- 
siyani anglatadi, shuning uchun ularni kreditorlik qarzlarini debetlash va debitorlik qarzlarini kreditlash orqali 
hisobdan chiqarish lozim.

X U L O S A  V A  T A K L I F L A R
Ammo aksariyat hollarda e’tiborga olinishi kerak bo‘lgan ko‘plab muammolar yoki holatlar mavjud va 

ularning kattaligi va soni butun konsolidatsiya jarayonini qiyinlashtiradi. 

Qanday muammolar bo‘lishi mumkin: Ya’ni, 

● olingan aksiyalar bo‘yicha o‘tkazilgan to‘lov nafaqat pul mablag‘larini, balki boshqa qandaydir shakllarni 
ham o‘z ichiga olishi mumkin, masalan, aksiyalarning qo‘shimcha chiqarilishi, shartli to‘lov (muayyan 
hodisa ro‘y berganda), aktivlarni o‘tkazish va hokazo.

● nazorat qilinmaydigan qatnashadigan hissani mutanosib ulushda emas, balki adolatli qiymatda baho-
lanishi kerak.

● guruhlar ichidagi operatsiyalar amalga oshirilmagan foyda ko‘rinishida bo‘lishi mumkin, shuning uchun 
ularni hisobdan chiqarish zarur.

● guruh ichida asosiy vositalarni o‘tkazish daromad ko‘rinishida aks ettirilib foyda va zararlar qatorida. 
Bunday holatda siz uni aylanmadan olinmagan foyda deb tahrirlab va eskirish hisoblashingiz zarur.

● shu'ba korxonaning sof aktivlari adolatli qiymatda baholanmasligi mumkin.

● shu'ba korxona taqsimlanmagan foyda va sotib olingandan keyingi taqsimlanmagan foyda haqida 
hisobot berishi mumkin. Shuning uchun taqsimlanmagan daromadlarni farqlashda juda ehtiyot bo‘lish 
talab etiladi.

 Xulosa qilib aytganda, konsolidatsiyalashgan moliyaviy hisobotni xalqaro standartlar asosida tuzish va 
xalqaro tajribalardan foydalanish maqsadga muvofiqdir. Chunki, investor manfaatlaridan kelib chiqqan holda, 
konsolidatsiyalashgan moliyaviy hisobotni korxonaning hisob siyosatida qabul qilingan korxona aktivlari, 
majburiyatlari va moliya-xo‘jalik operatsiyalarini tan olishga yagona yondashuv respublika hududida va undan 
tashqarida joylashgan shu'ba kompaniyalari tomonidan tuziladigan moliyaviy hisobotlarni, bosh kompaniyaning 
konsolidatsiyalashgan moliyaviy hisobotni tuzishga qaratilishi lozim. 

Moliyaviy hisobot tarkibiy qismlarini tanlash, ularni to‘g‘rilash va qayta guruhlashtirish, moliyaviy hisobot-
ning xalqaro standartlari talablari bo‘yicha kapitaldagi o‘zgarishlar to‘g‘risidagi hisobot, pul oqimlari to‘g‘risidagi 
hisobot hamda moliyaviy hisobotga izoh va tushunchalar tayyorlash. Ya’ni, shu'ba kompaniyalarning hisob 
siyosati bosh kompaniyaning hisob siyosatiga muvofiq tuzilishi zarur.

